
sþ. 20. Tillaga til þingsályktunar [20. mál]
mn starfshætti Alþingis.

Flm.: Eysteinn .Tónsson.

Alþingi ályktar að fela þingforsetum ásamt einum fulltrúa frá hverjum þing-
flokki að íhuga og endurskoða starfshætti Alþingis.

Álit og tillögur um þetta skal síðan leggja fyrir Alþingi.

Greinargerð.
Alþingi er æðsta stofnun landsins, og skiptir þvi æðimiklu fyrir þjóðina,

hversu til tekst um störf þess. Það er skoðun flm., að starfshættir Alþingis þurfi
endurskoðunar við, enda hafi þeir ekki tekið þeim breytingum undanfarna áratugi,
sem nauðsyn beri til vegna breyttra þjóðfélagshátta.

Endurskoðun þingskapa hefur nýlega farið fram i nefnd, og komu þá fram
ýmsar tillögur, sem margar hverjar horfa til hóla að dómi flm. og mundu verða til
góðs, ef lögfestar yrðu. Lengra þarf þó að ganga og skoða nánar en gert hefur
verið alla stöðu Alþingis, eins og nú er komið málum, afstöðu þess til annarra
þátta í stjórnkerfinu, vinnuaðferðir þess, m. :1. aðstöðu stjórnmálaflokkanna og
alþingismanna til málefnalegrar vinnu og annað það, sem mestu máli skiptir.

Flm. vill gera sitt til þess að koma hreyfingu á þetta mál nú á þessu þingi með
því að leggja fram þessa þingsályktunartillögu, en mun gera grein fyrir nokkrum
hugmyndum sínum og persónulegum viðhorfum til málsins við umræðurnar.

Flm. lítur á flutning þáltill. sem eðlilegt framhald af þeim umræðum, sem urðu
á síðasta þingi um starfshætti Alþingis, í sambandi við breytingu á kosningalög-
unum, er samþykkt var þá, og fn'. til laga um breyting á þingsköpum, sem þá var
lagt fram, en varð ekki að lögum.

Vel má vera, að heppilegra þyki að skoða málið með öðrum hætti en gert er
ráð fyrir i þáltill. þessari, og er þá sjálfsagt að sæta því. Mestu skiptir, að hafizt
verði handa um endurbætur, en til þess þurfa að verða opinskáar og hreinskilnis-
legar umræður um þetta mikilsverða mál, starfshætti Alþingis, og þar með hvernig
æðsta stofnun þjóðarinnar fái notið sin til fulls og orðið þjóðinni sú forsjá, sem
með sanngirni má vænta og eðlilegt telja.


